
KATA PENGANTAR
Oleh penulis asal buku ‘Panduan Solat’ dalam Bahasa Inggeris.

Terdapat banyak buku mengenai tajuk Solat dalam Bahasa 
Arab dan Urdu. Kebanyakan buku ini telah ditulis dengan baik 
dan memberi penerangan yang informatif dan menyeluruh 
tentang bagaimana solat patut didirikan menurut apa yang 
diajar oleh Nabi Muhammad ( ). Malangnya, hanya sedikit 
buku mengenai tajuk ini dalam bahasa Inggeris yang ditulis 
dengan cara yang informatif dan menyeluruh. Buku-buku ini, 
yang sebenarnya wujud, mempunyai tiga kelemahan yang 
utama:

Pertama, buku-buku rujukan mengenai solat dalam 
bahasa Inggeris sama ada terlalu ringkas yang mana ia tidak 
merangkumi perkara asas dengan cukup terperinci, atau pun 
ia terlalu tebal dan terlalu terperinci menyebabkan ia susah 
untuk dijadikan sebagai bahan rujukan yang cepat, dan 
perkara yang asas mungkin akan hilang apabila menerangkan 
secara terperinci perkara yang tidak penting.

Kedua, isi kandungan buku-buku mengenai solat 
kurang berkualiti dari segi kajian dan kaitan secara langsung 
dengan Sunnah  Rasulullah ( ).  Terdapat  juga buku yang 
mengandungi bahan tanpa membuat sebarang rujukan 
kepada sumber asal.

Ketiga, sebahagian besar buku telah ditulis mengikut 
pandangan dan pegangan sesuatu mazhab dan ini 
menyebabkan sesetengah orang teragak-agak untuk 
mematuhinya.

Disebabkan kelemahan-kelemahan sebegini yang 
terdapat dalam buku-buku rujukan solat berbahasa Inggeris 
masa kini, kami merasakan perlunya menerbitkan sebuah 
buku bersaiz sederhana mengenai solat menurut ajaran dan 
sunnah Nabi Muhammad ( ) secara langsung. Nabi sendiri 
telah bersabda:       



وا كَمَا رَأَيْتُمُونِي أُصَلِّي صَلُّ
“Sembahyanglah sebagaimana engkau melihat aku 

bersembahyang.”

Buku ini mengupas kesemua tajuk penting berkaitan solat 
secara terperinci tetapi tidak terlalu tebal atau rumit supaya 
pembaca boleh menggunakannya sebagai bahan rujukan 
di mana sahaja, baik semasa dalam perjalanan mahu pun di 
rumah. Buku yang komprehensif tentang solat ini dirasakan 
amat berguna untuk mereka yang baru memeluk Islam dan 
bagi mereka yang tidak memahami bahasa Arab dan Urdu. 
Demi memenuhi keperluan saudara-saudara kita inilah, 
segala usaha telah dilakukan untuk menerbitkan buku ini 
dalam bahasa yang ringkas dan senang.

Semasa kami membuat kajian, sesekali kami mendapati 
perbezaan berkaitan beberapa pergerakan asasi dalam 
solat antara pelbagai buku tentang solat. Dalam mencari 
penyelesaian, kami akan merujuk kepada Hadis sahih oleh 
Rasulullah ( ), supaya perbezaan itu dapat diselesaikan dan 
dijelaskan sebaik mungkin. Ini adalah kerana bagi seorang 
Islam yang sebenar, tiada yang lebih sahih pembuktiannya 
bagi meredakan sebarang percanggahan selain daripada 
Hadis sahih dan amalan Nabi Muhammad ( ).

Kami berharap Allah akan menerima usaha kami 
yang tidak seberapanya ini kerana tanpa keredaan-Nya 
dan pertolongan-Nya kami tidak mungkin akan berjaya 
melakukan usaha ini.

Akhir kata, kami mengajak kesemua saudara seIslam untuk 
mengkaji isi kandungan buku ini dan berusaha mendirikan 
solat mengikut keterangannya. Jika sesiapa menjumpai 
sesuatu bahan yang tidak boleh diterima atau bercanggah 
dengan Sunnah Rasulullah ( ) kami amat berterima kasih 
jika anda dapat memaklumkannya kepada kami.

Muhammad Abdul Karim Saqib


